
GOUVÈNÈ CUOMO ANONSE PLIS PASE $1.9 BILYON NAN FON REZISTANS FEDERAL POU TANPÈT 

(FEDERAL STORM RESILIENCY FUNDING)  

 

Gouvènè Andrew M. Cuomo jodia te anonse ke Eta New York espere resevwa $1.915 bilyon nan fon pou 

rezistans tanpèt nan men gouvènman federal la. Fon ki soti nan Administrasyon Federal Transit la pral 

sipòte objektif Gouvènè a pou l amelyore rezistans tanpèt Eta a ak rebati pi byen apre gwo tanpèt yo. 

 

“Adapte ak nouvo reyalite tanperati ekstrèm nan se yon efò tèt ansanm, e plis pase $1.9 bilyon 

gouvènman federal la bay jodia pral ede nou bati yon New York ki pi fò ak pi rezistan,” Gouvènè Cuomo 

te deklare. “Gwo Tanpèt Sandy te montre nou enpòtans pou nou prepare pou sa ki pi mal ak bezwen 

pou nou re-imajine eta nou an pou l kontrekare defi klima kap chanje a. Pandan ane ki sot pase yo nou 

te konsantre sou tout bagay soti nan kay ki adapte pou tanpèt ak estasyon elektrik rive nan pwoteje 

antre tren yo ak lòt enfrastrikti enpòtan kont efè gwo inondasyon. Fon sa a pral asire ke Eta nou an gen 

resous li bezwen pou l kontinye rebati pi byen ak pi solid pase anvan.”  

 

Nan $1.915 bilyon nan fon ki soti nan Administrasyon Transit Federal la apeprè $1.6 billion apwiye 

pwojè ki jere pa Otorite Tranpò Metropoliten ak apeprè $212 milyon apwiye pwojè ki jere pa Pò Otorite 

(Port Authority) New York ak New Jersey a. Depatman Transpòtasyon Vil New York la tou espere 

resevwa apeprè $200 milyon. 

 

Prezidan ak Direktè Jeneral MTA Thomas Prendergast te deklare, “Chak jou ki pase, MTA mete Gwo 

Tanpèt Sandy pi lwen dèyè do nou pandan nap restore sèvis ak repare enfrastrikti nou. Men nou konnen 

tou ke gen evenman ki sanble ki gen pou vini, kidonk nap rebati pi byen, pou nou bay rezo 

transpòtasyon nou an pli fòs, plis rezistans kont gwo tanpèt epi konsa plis rezistans. Sa se yon nouvo 

fason panse ki genyen nan MTA e se youn ki dwe tounen yon karakteristik pèmanan sou kijan nou 

planifye avni sistèm transpòtasyon an ki se poto mitan ekonomi rejyonal ak eta nou an.” 

 

Direktè Egzekitif Pò Otorite (Port Authority) Pat Foye te deklare, “Anba lidèchip Gouvènè Cuomo a Pò 

Otorite te angaje pou l rebati pi byen ak pi rezistans an fas gwo evenman move tan. Jodia prim Tier 3 

FTA pèmèt nou avanse ak pwojè rezistans enpòtan nan sant transpòtasyon WTC ak Estasyon Moynihan, 



Haitian Creole 

toudede absoliman enpòtan pou rezo transpòtasyon rejyonal la ak ekonomi Eta New York. Mwen 

remèsye Gouvènè Cuomo pou angajman fèm li genyen pou l pwoteje New York ak rejyon an kont gwo 

tanpèt.” 

 

Pwojè MTA yo 

 

Kontwòl Dega Inondasyon nan Wout Tren ($617 milyon) 

Mare vag Gwo Tanpèt Sandy te inonde chantye yo nan tout sistèm nan, andomaje sistèm elektrik ak 

kominikasyon, bouton, siyal ak pis, pafwa inonde tinèl ki vin fè plis domaj. Pwojè sa a pral pwoteje dis 

ray tren nan zòn ki gen tandans inonde yo avèk yon estanda konsepsyon, ki pou satisfè oswa depase 

100-ane estanda konsepsyon, nan amelyore pwoteksyon perimèt, amelyorasyon drenaj ak ponp. 

Chantye yo se nan Manhattan, Brooklyn ak Queens e yo sipòte tout sistèm tren Vil New York la avèk 

etablisman pou repare, netwaye, entreteni, restorasyon ak depo pou plizyè milye machin tren. 

 

Pwoteksyon Ouvèti Nivo-Lari ($301 milyon) 

MTA a te idantifye plis pase 500 ouvèti ki sèvi kòm estasyon nan Lower Manhattan poukont li ki pèmèt 

dlo ale nan sistèm tren an. Ouvèti nesesè sa yo, tankou eskalye, asansè, eskalye woulant, chemine 

twotwa ak bouch egou – kote plizyè milyon galon dlo sal te antre nan sistèm nan pandan Tanpèt Sandy a 

– pral resevwa kouvèti inondasyon ijans ki fiks oswa ki ka deplwaye. 

 

Pwoteksyon Liy Tanpèt Rockaway ($137 million) 

Gwo onn pandan tanpèt Sandy a te fè anpil gwo domaj, enkli plis pase twa mil liy ray ki te inonde atravè 

Jamaica Bay ak yon twou yon ka kilomèt ki te deranje sèvis, e ki te oblije lyezon tren Rockaways a fèmen 

pandan sèt mwa. Travay jiska dat gen ladan yon dig an asye pou pwoteje kont onn tanpèt ki gen pou 

vini. Sepandan, de estasyon ki gen tandans inonde ak lòt aktif ki enpòtan pou liy Rokaway a bezwen 

pwoteksyon ak kontwòl inondasyon: Estasyon Howard Beach ak Estasyon Broad Channel, dwa pasaj la 

ant estasyon yo ak sou estasyon ki gen rapò avèk yo ak yon sal relè. Plis amelyorasyon pral gen ladan 

yon nouvo kwazman siyal nan Estasyon Beach 105 Street ki pou bay sèvis fleksib apre tanpèt yo. 

 

Rezistans Vwa Ferye Rivyè ak Rivyè Wout Tren Long Island ak Amtrak ($81 million) 

Pwojè sa a se yon efò konbine ant de nan pi gwo wout tren nan peyi a avèk sipò Tranpò New Jersey pou 

pwoteje tinèl tren yo ak sistèm lakou ki sèvi kòm wout tren yo ak asire konesyon sèvis nan toulède ray 

tren banlye ak tout koridò nòdès la. Byen ki afekte yo soti nan pòtay lwès Tinèl North River a nan 

Weehawken pou rive nan pòtay lès Tinèlt East River nan Queens ak enkli Estasyon Penn ak Lakou pati 

lwès la, yon sistèm kote kèk 560,000 moun vwayaje chak jou lasemèn. 

 

Amelyorasyon Kominikasyon Ijans ($75 million) 

Fon sa a pral apwiye amelyorasyon sistèm Kominikasyon Ijans kyòs Transpò Vil New York pou pèmèt 

kominikasyon fèt pi rapid pou kliyan yo ak pèsonèl la lè gen ijans. Sistèm nan pral bay de-vwa 

kominikasyon enstantane ant estasyon yo ak Sant Kontwòl Tren an. Pwojè a gen ladan tou yon Sant 

Kontwòl Alimantasyon Sekou pou minimize risk blakawout e li pral amelyore sistèm sovgad Sant 

Kontwòl Tren an, nè santral sistèm tren an, a kontwòl santral pou ekspedisyon a siveyans tout sèvis tren. 

Reziztans Lakou Vil Long Island ($19 million) 

Lakou sa a te restore apre Gwo Tanpèt Sandy a avèk mezi tanporè, men li bezwen pwoteksyon pèmanan 

ak reparasyon pou yo kapab konte sou li avèk kantite pasaje LIRR ki pase sou li chak jou ki totalize 

apeprè 250,000.  

 

Pwoteksyon Pòtay Tinèl yo ak sele Tinèl Entèn ($43 milyon) 

Pwojè sa a pral anpeche envazyon dlo nan twa pòtay tinèl ki vilnerab, nan 148th Yard nan Manhattan, 

207th Street Yard in Manhattan ak Hunters Point nan Queens, ansanm avèk yon eskalye entèn nan 59th 

Street ak Lexington Avenue ki sijè a inondasyon. 

 

Lòt pwojè MTA ki apwiye pa fon jodia a gen ladan:  

• Andisisman Sou estasyon yo ($112 milyon) – Pwojè sa a pral sele soude aksè ak twou egou nan 

sou estasyon anba tè yo ak bilding ki anlè yo nan 29 lokasyon. 

• Kapasite Ponp ($24 milyon) – Pwojè sa a pral finanse plis konvèsyon ponp machin pou 

amelyore kapasite sistèm ponp dlo tanpèt aktyèl la ak ajoute ekipman ponp ki ka deplwaye, 

jeneratè mobil ak ekipman nan 11 nouvo lokasyon nan lokasyon ki enpòtan yo. 

• Andisisman ekipman Dwa-Pasaj ($64 milyon) – Pwojè sa a enplike amelyorasyon nan 17 sikwi 

entèripsyon kay, 78 sal ponp, 65 sal siyal ak tou, enkli enstalasyon pòt etanch, sele kanal ak dren 

avèk dispozitif anti-refoulman. 

• Andisisman Estasyon Entèn ($20 milyon) – Pwojè sa a enplike amelyorasyon nan 54 siyal, 

kominikasyon ak lokasyon lòt ekipman, enkli, pòt etanch ak sele kanal. 

• Rezistans Inondasyon pou Depo Otobis Enpòtan ($45 milyon) – Pwojè sa a enplike drenaj, 

pòtay inondasyon, baryè deplwayab ak lòt ekipman pou anpeche envazyon dlo nan depo otobis 

ki vilnerab yo. 

• Kouran nan Metro North ak Rezistans Siyal ($38 million) – Pwojè sa a enplike elevasyon 

enpèmeya bilizasyon ekipman elektrik ak komini kasyon, espesyalman nan Liy Hudson nan. 

• Rezistans Inondasyon pou etablisman Tranpò ki Enpòtan nan NYC ($24 milyon) – Pwojè sa a 

enplike pwoteksyon perimèt pou depo yo, antretyen otobis, ak lòt enstalasyon yo. 

 

Pwojè Pò Otorite yo 

 

Pò Otorite te resevwa $84.675 milyon pou Pwogram Rezistans ak Kontwòl Inondasyon nan sit World 

Trade Center a. Pwogram sa a ofri bonjan amelyorasyon pwoteksyon pou inondasyon pou sekirize plas 

la, Tèminal WTC PATH ak lòt koneksyon transpò piblik entèmodal ki tou pre yo kont tanpèt katastwofik 

ki gen pou vini yo. Mezi espesifik pwogram nan te pran gen ladan chanjman pou adapte plizyè nan limit 

nivo lari WTC a pou akomode enstalasyon pano baryè pou inondasyon, lokalize estrikti anba nivo pou 

pwoteje ekipman elektrik ak mekanik ki enpòtan ak lòt sistèm operasyon ak amelyore koleksyon dlo, 

sistèm drenaj. Gouvènè Cuomo te resevwa yon apèsi nan pwogram nan pandan vizit li nan plas WTC a 

nan premye anivèsè Gwo Tanpèt Sandy a. 

 



Haitian Creole 

Nan ane 2012 plas konstriksyon WTC a te inonde avèk plizyè milyon galon dlo nan onn Gwo tanpèt 

Sandy a, sa ki te oblije ekip yo travay tout jounen an lannwit pou yo te retire dlo nan plas la pou 

konstriksyon yo te kapab rekòmanse. 

 

Yon $40.2 milyon adisyonèl te akòde pou pwoteje ekipman elektrik ak ekipman enpòtan sekirite lavi nan 

Estasyon konplèks Penn-Moynihan nan kont domaj katastròf lè gen gwo lapli ak gwo tanpèt ki gen pou 

vini yo. Fon sa a pral sèvi pou rann enpèmeyab dal beton ki la deja ak twotwa, ak pou enstale yon twati 

vèt avèk irigasyon nan twou dal la. Fon sa a pral ede pwoteje tou ekipman elektrik enpòtan, redwi yon 

pèt potansyèl nan sèvis tren nan zòn koridò tren ki pi itilize nan peyi ak prezève sistèm elektrik ki la dejà 

ak enstale sistèm sekirite lavi kòm pati de premye faz nan pwojè Estasyon Moynihan an.  

 

Pò Otorite te resevwa tou prèske $87 milyon nan fon pou pwoteje etablisman tren PATH kont tanpèt ki 

gen pou vini. 

